
Врз основа на IV Општа мерка од Програмата за спроведување на општите мерки за заштита на населението од заразни болести за 2026 година бр. 09-18303/42 од 29.12.2025 г.(„Сл. гласник на Општина Куманово“ бр.19/25) и член 2 од Правилникот за начинот и постапката за остварување на  правото на финансиска поддршка во спроведување на превентивно-промотивни активности за унапредување на здравствената заштита, донесен од страна на Градоначалникот на Општина Куманово, бр. 01-6390/1 од 15.04.2026 година, Општина Куманово објавува
Ј А В Е Н  П О В И К
за финансиска поддршка за спроведување на превентивно-промотивни активности за унапредување на здравствената заштита
Со цел унапредување на здравствената заштита, превенција и промоција на здрав начин на живот и заштита на јавното здравје, како и успешна реализација на Програмата за спроведување на општите мерки за заштита на населението од заразни болести за 2026 година бр.09-18303/42 од 29.12.2025 година се распишува јавен повик за финансиска поддршка за спроведување на превентивно-промотивни активности за унапредување на здравствената заштита и тоа:
1.Промоција на здрав начин на живот и превенција на болести преку организирање на едукативни кампањи за здрава храна, физичка активност и ментално здравје;

2.Поддршка на лица со попреченост преку спроведување на активности на рехабилитација, физикална терапија како и психосоцијална терапија; 

3.Превенција и намалување на социо-здравствени ризици преку организирање на едукативни и превентивни кампањи за намалување на социо-здравствени ризици како и други активности од областа на здравствена заштита.


За реализација на IV Општа мерка од Програмата за спроведување на општите мерки за заштита на населението од заразни болести за 2026 година бр. 09-18303/42 од 29.12.2025 година, од буџетот на Општина Куманово се обезбедени 150 000 денари.


Максималниот износ на финансиски средства по апликација изнесува до 50 000 денари
1. Критериуми
Како подносители на предлог-проекти остварување на правото на финансиска поддршка за спроведување на превентивно-промотивни активности за унапредување на здравствена заштита на територија на општина Куманово, можат да се јават здруженија кои имаат регистрирана дејност од областа на здравствена заштита а кои ги исполнуваат следните критериуми:
1. Да се регистрирани во Централен регистар на РСМ како здруженија на граѓани и истите да се со седиште на територија на општина Куманово како матична општина;
2. Да имаат Програма за работа за 2026 година која опфаќа активности од областа на здравствена заштита;

3. Да имаат минимум 1-годишно активно постоење и успешно реализирани активности од областа на здравствена заштита на територија на општина Куманово;

Едно здружение на јавниот повик може да поднесе само еден предлог-проект за финансиска поддршка за спроведување на превентивно-промотивни активности за унапредување на здравствената заштита.
2. Потребна документација
Подносителите на предлог - проекти потребно е да достават:
1.Апликационен формулар 
(име на организацијата, адреса, телефонски број, е- маил адреса, лице за контакт); 

2.Тековна состојба од Централен регистар на РСМ со седиште на територија на општина Куманово (со полн назив, адреса и регистрирана дејност) не постара од шест месеци;
3.Статут на здружение/правно лице;

4.Програма за работа на здружение  за 2026 година која опфаќа активности од областа на здравствена заштита; 

5. Потврда од управа за јавни приходи (УЈП) за платени даноци и други јавни давачки не постари  од шест месеци;

6. Трансакциска сметка на здружението;
3. Рок и начин на доставување на предлог-проекти
Јавниот повик ќе биде објавен на официјалната веб страна на Општина Куманово www.kumanovo.gov.mk  ќе трае 15 (петнаесет) дена од денот на објавувањето, односно од 26.05.2026 година заклучно со 09.06.2026 година.
Сите заинтересирани здруженија, апликационите формулари за остварување на правото на финансиска поддршка за спроведување на превентивно-промотивни активности за унапредување на здравствената заштита, можат да ги подигнат по електронски пат на горенаведената веб страна.
Предлог - проекти со целокупната документација се доставуваат во писмена форма до општинската архива со назнака „До Одделение за социјална заштита, заштита на децата и здравствена заштита - Јавен повик за финансиска поддршка за спроведување на превентивно-промотивни активности за унапредување на здравствената заштита - Општина Куманово ул.  11-ти Октомври бб, 1300 Куманово“. 

Апликационите формулари со непотполна документација и/или поднесени надвор од предвидениот рок нема да бидат разгледувани.

